
Shri Halasyanatha Dandakam

ಶ್ರೀಹಾಲಾಸ್ಯನಾಥದಂಡಕಂ

ಓಂ ಶ್ರೀಗಣೇಶಾಯ ನಮಃ .
ಶುಭಸಮುದ್ಯಮಂದಿರಾಂಭೋಜಸಂಭೂತಬೃಂದಾರಕೇಂದ್ರಾದಿಬೃಂದಾರಕಪ್ರಾಜ್ಞಬೃಂದಾರಕಾಶ್ರಾಂತಮಂದೇತರಾನಂದಸಂದೋಹಸಂದಾಯಿಹೃದ್ಯಾನಾದ್ಯಾದ್ಭುತಾಧಿತ್ಯಕಾಭಾಗಸಂರೂಢಮಂದಾರಕಲ್ಪದ್ರುಮೋದ್ಯಾನಸಂಫುಲ್ಲಪುಷ್ಪಾಸವಾಸಾರಧಾ-

ರಾಸರತ್ಸಾರಿಣೀಧಾರಣೀವಾರಸಂಪಾತಭೂರೀಕೃತಾವಾರ್ಯಮಾಧುರ್ಯಸೌರಬ್ಯಾರಂಗತ್ತರಂಗಾತಿಸಂಬಾಧಗಂಗಾಝರೀತೀರಗಾಂಗೇಯಸತ್ಸೌಕತಶ್ರೋಣಿಕಾಶ್ರೋಣಿಕಾಸಾನ್ವಿಶದ್ಭೂರಿಭೂತ್ಯಂಗರಾಂಗಾಂಕಭದ್ರಾಲಯೀಭೂತ-

ರುದ್ರಾಕ್ಷದಾಮಾಭಿರಾಮೋಜ್ಜ್ವಲದ್ಭಾಕ್ತಿಭಾರಾರ್ಜಿತಾಗ್ರೀಯಗಾಂಗೇಯಜಾಂಭೂನದಾನ್ಭೋಜಮುಖ್ಯಪ್ರಸೂನಾದಿಕಾರಬ್ಧಚಂದ್ರಾವತಂಸಾಚ್ಚಲಿಂಗರ್ಚನಾಸಕ್ತಗೌರೀಶಭಕ್ತಾಗ್ರಣೀಮಂಡಲೀಮಂಡಿತೇ
ಸರ್ವಸರ್ವಂಸಹಾಭೃತ್ಪ್ರತೀತಪ್ರಭಾವಾಂಚಿತೇಹೇಮವಲ್ಲೀಮತಲ್ಲೀಸಮುತ್ಫುಲ್ಲಸನ್ಮಂಜರೀಪುಂಜಸೌಭಾಗ್ಯಸಂದರ್ಶನಾನಂದಪುಂಜೀಭವನ್ಮಂಜುಗುಂಜದ್ವಲಾರಾತಿನೀಲಾತೀನೀಲೋರುಗಂಧದ್ವಿರೇಫಪ್ರವೇಕೋದಿತೋಚ್ಚಂಡಲೋಕತ್ರಯೀನಿರ್ಜಯೋತ್ಸಾಹಸಂದ್ಧಕಂದರ್ಪಬಾಹೂಬಲಾಕೃಷ್ಟವೇಲ್ಲದ್ಧನುಃಶಿಂಜಿನೀಗುಂಜಿತಾಡಂಬರೋದಾರಝನ್ಕಾರಸನ್ನಾದಿತಾನೇಕಕುಂಜೋದರಾವಾಸಗಂಧರ್ವಸಿದ್ದಾಂಗನಾಕಿನ್ನರೀಪನ್ನಗಾಣೂದರೀವಾರಮೋದಾದರಾಂತಶಾಂತಾಮಲಸ್ವಾಂತಸಂತೋಷದಾನೈಕತಾನಾತಿಮಾನಸ್ಫುರತ್ತಾನಸಂತಾನನಾನಾಜನ್ಮೋಹನಗ್ರಾವವಿದ್ರಾವಕ್ತಸ್ವಾದೀಮೋನ್ಮೇಷಗಾನಾಮೃತೋದನ್ವದಾಭೋಗಕಲ್ಲೋಲಮಾಲಾಪರೀತಪ್ರಪಾತಾವೃತೇ
ಪಾವನಾಮ್ನಾಯವಾಗಂಚಮಾಮ್ರೇಡಿತೇಪ್ರಾಕ್ತನಾನೇಕಜನ್ಮಾಂತರೋಪಾತ್ತಸತ್ಕರ್ಮಪಾರಂಪರೀಪಾಕಸಂಸಿದ್ಧಿಭಾನ್ಯೋಲ್ಲಸಲ್ಲಂಬಿಕಾರಾಜಯೋಗಪ್ರತೀತಪ್ರಭಾವೈಕಹೃಷ್ಯತ್ಸಹಸ್ರಾರನೀರೇಜನಿರ್ಯಂತ್ರಣೋದ್ಯತಸುಧಾಸಾರಧಾರಾನಿಶಾಸ್ವಾದಸಾಹಿತ್ಯಸಂವಿತ್ಸುಖಾಖಂಡಸನ್ಮಾತ್ರವಸ್ತ್ವೈಕತಾಪನ್ನಚೇತೋಮಹಾಯೋಗಿವರ್ಯಾಲಯೀಭೂತನೈಕಾಯತಪ್ರೌಢ-

ತೇಜೋಮಣೀಕಂಧರಾಮಂದರಾಜೀವಿರಾಜನ್ನಿತಂಬಾವಲಂಬಾತಿಸಂಬಾಧಕಾದಂಬಿನೀಡಂಬರೋದ್ಯತ್ಕದಂಬಾಟವೀರಮ್ಯವಾಟೀಕದಂಬೀಭವಚ್ಛಂಭುದಾಸಾಗ್ರಣೀನಿಸ್ತುಲಸ್ತೋತ್ರತಾರಾರವಾಪೂರ್ಯಮಾಣಾಂಬರಾಲಂಬಿದಿಗ್ಜಾಲಕೂಲಂಕಷೋತ್ತುಂಗಜಾಂಬೂನದಾನೇಕಶೃಂಗಪ್ರಭೋಲ್ಲಸಕೈಲಾಸಸೈಲೇ
ಭವಾನೀಭವಾನೀದೃಗತ್ಯದ್ಭುತೋದ್ಯಾದ್ವಿಲಾಸೈಕಮೂಲೇ
ಮದೋಭಾನನಸ್ಕಂದನಿಃಸೀಮಮೋದೋದಯಚ್ಚರುಲೀಲೇಮನೋವಾಗತೀತಾತಿವೈಪುಲ್ಯವೈಮಲ್ಯಸೌಗುಣ್ಯಸಂಭಾವ್ಯಮದ್ಯಮದ್ಯಸ್ಥಲೀರತ್ನಸೌಧಾಂತರೋದ್ಭಾಸಮನೋಽಸಮಾನೇ
ಸದಾದೇವಸೇವಾಮಿಲದ್ದೇವಾನಿರ್ವೇಲಹೇವಾಕಸಮ್ಮರ್ದನಿಃಸಾರಣೋದ್ದಾಮಹುಂಕಾರತಂಡುಪ್ರಚಂಡಾಗ್ರದಂಡಾಭಿಘಾತೋದ್ದಲತ್ಕೋಟಿಕೋಟೀರಕೋಟೀಗಲದ್ದಿವ್ಯಮಾಣಿಕ್ಯಧೂಲಿಚ್ಛಟಾಪಾತನಿತ್ಯಪ್ರಸೂನೋಚ್ಚಯಾಸಾರಸಂಪಾತಕಿಮ್ಮೀರಿತಾಂತಃಸಭಾಪಂಟಪಾಭ್ಯಂತರೇ
ನವ್ಯರತ್ನಾಂಕುರದ್ಯೋತವಿದ್ಯೋತಿತಾಶಾಂತರೇ .

ಶಾಂತಿದಾಂತ್ಯಾದಿಕಸ್ತೀರ್ಣವಿಸ್ತೀರ್ಣಪುಂಜೀಭವದ್ವಿದ್ಯುದುದ್ದಾಭಧಾಮಪ್ರಬಂಧಾಭಿಸಂಬದ್ಧನವ್ಯೇತರಪ್ರಸ್ಪುರದ್ವೈಖರೀಶೇಖರಾಭಾಸುರೋಂಕಾರನಿರ್ವರ್ತಿತಾಗ್ರೀಯಸಿಮ್ಹಾಸನಾಸೀನಮೀಶಂ
ಮಹೇಶಂ ಗಿರಿಶಂಮನೋವಾಗತೀತಂವರೇಶಾನಮವ್ಯಕ್ತಮಾನಮ್ರಲೋಕಾಲಿನಿರ್ನಿಕ್ತಭಾಗ್ಯೋದಯಂ
ಭದ್ರವಿಶ್ರಾಣನಾಭದ್ರವಿದ್ರಾಣನೋನ್ನಿದ್ರಕಾರುಣ್ಯಧಾರಾಸಮಾವಿಷ್ಕೃತಾಗಣ್ಯಲಾವಣ್ಯತಾರುಣ್ಯಭಾಸ್ವಜ್ಜಗನ್ಮೋಹನಾಕಾರಮೀಕ್ಷಾಲವಪ್ರಾಭವೋದೀತಹೈರಣ್ಯಗರ್ಭಾಂಡಕಾಂಡಪ್ರಕಾಂಡಪ್ರಕಾಂಡಪ್ರಕಾರಪ್ರಭೂತಾಚರಸ್ಥಾವರಾನ್ಯಾಖಿಲಾಪಾರವಸ್ತವಂತಾರಂತರ್ಬಹಿಃಪೂರ್ಣಮಸ್ತಾಂತಮಾನೋದಯಾಸ್ಥೋಕಭಾಹ್ಶ್ರ್ವಡನೈಜಾರ್ಚಿರಾಡಂಬರಾಪೂರಿತಾಜಾಂಡರೋದಃಕರಂಡಾಶಮಚ್ಛಾಚ್ಛರಾಕಾಸುಧಾಭಾನುಕೋಟಿಪ್ರಭಾಸ್ವರ್ವಗರ್ವೈಕನಿರ್ವಾನಣೋದಾರಗೌರಪ್ರತೀಕಚ್ಛವಿಚ್ಛಾದಿತಾಶೇಷದಿಗ್ಜಾಲಕೂಲಂ
ತಟಿತ್ಪುಂಜರಂಗಜ್ಜಟಾವೀಥಿಕಾಂತರ್ನಟದ್ವಾಹಿನೀಪೂರಗಂಭೀರಸಂಭಾರಸಂಗೋತ್ತಮಾಂಗಸ್ಫುರಚ್ಚಾರುಕೋಟೀರಹೀರಾವಲೀಸಾಂದ್ರರುಕ್ಚಂದ್ರಿಕಾಸಾರಸಂಪೂರ್ಣಚಂದ್ರಾಯಿತಾರ್ಧೇಂದುಚೂಡಂ
ಮುನಿವ್ರಾತನೀರಾಗಶಾಂತಾಮಲಸ್ವಾಂತನೀಡೋದ್ಭವೋದಾರನೀಡಂ ಶ್ರವಃಕುಂಡಲೀಭೂತಸನ್ಮಂಡಜಾತಂ
ಫಣಿಮಂಡಲೀರತ್ನನಿರ್ಯತ್ನವಿರ್ಯನ್ಮಯೂಖಾಲಿಕಿಂಜಿಲ್ಕಿತಾಚ್ಛಾತ್ಮಗಂಡಂ
ಸುಧಾಸೂತಿರೇಖಾಸುಧಾಬಿಂದುಪಾರಂಪರೀಪಾತಶೀತೀಭಲವಜ್ಜ್ವಾಲಫಾಲಾನಲಾಕ್ಷಂ
ವರೀಯೋಽಬ್ಜಿನೀನಾಥಚಂದ್ರಾತ್ಮಕಾತ್ಮೀಯನೇತ್ರದ್ವಯಾಪಾಂಗರಸ್ಥಲೀನಾನಟಲ್ಲಾಸಿಕಾವರ್ಯಚರ್ಯಾವಹೋದ್ಯದ್ದಯಾಹ್ರಾದಿನೀಪೂರಪೋಪ್ಲೂಯಮಾನಾತಿಶೀತಾವಮೋಕಾವಿತಾನಮ್ರಲೋಕಂ
ಸಮುತ್ತುಂಗನಾನಾಸಮಾನಾನದ್ಯೋಮುದ್ದ್ಯೋತಮಾನಾನವದ್ಯಾಚ್ಛಮಂದಸ್ಮಿತಜ್ಯೋತ್ಸ್ನಿಕಾಪೂರಸಂದರ್ಶಿತಾತ್ಮೀಯನಿರ್ನಿಕ್ತಸತ್ತ್ವಸ್ವಭಾವಂ
ಜಗದ್ಯಾತನೋತ್ಪಾದನಕ್ರೂರಹಾಲಹಲಾಹಂಕ್ರಿಯಾಚ್ಛೇದನಪ್ರಕ್ರಿಯಾಖ್ಯಾಪಿತಾನೀಲಕಂಠಂ
ಕರಾಂಭೋಜರಂಗದ್ವರಾಭೀತಿಮುದ್ರಾಕುಠಾರೈಣಮಾಮುಕ್ತಮುಕ್ತಾಗುಲುಚ್ಛಾರ್ಧರತ್ನಾವಲೀಮುಖ್ಯಭೂಷಾಸಮುದ್ಯೋತಿತೋದಾರವಕ್ಷಃಪ್ರಘಾಣಂ
ತ್ರಿಲೋಕೀಸುಖಾವಾಸಸೀಮಾವಿಭಾಗಾವಭಾಸ್ವದ್ವಲೀನಿತ್ಯರಮ್ಯೋದರಂಚಾರುಶೋಭಾಭಿಸಂಭಿನ್ನನಾಭಿಂ

ಶ್ರೀಹಾಲಾಸ್ಯನಾಥದಂಡಕಂ

ಕಟೀನದ್ಧಜಾಂಬೂನದಾಭಾಂಬರಾಚ್ಛಾದಿತಾಛೋರುನ್ಚಂಘಂಸುಧಾಂಭೋಧಿನಾತಾದಿಮಾದಿತ್ಯಸೇವಾತಿಹೇವಾಕಸಮ್ಮರ್ದಸಂಸಕ್ತಕೋಟೀರಕೋಟಿಚ್ಛಟಾರತ್ನನೀರಾಜಿತಾಂಘ್ರಿದ್ವಯಂ
ವರ್ಯಸರ್ವಾಭಿನಂದ್ಯಾಂಗಸೌಂದರ್ಯಸಾರಾಪಗಾನೀರಧಿಂವಾರಿಧಿಪ್ರೌಢತೂಣೀರಸಾರಂ
.

ಸದಾವಾಮಪರ್ಯಂಕಪೀಠಾಧಿರೂಢಾಮಗೂಢಪ್ರಭಾವಾಮುಮಾಂಪ್ರತ್ನವಾಣೀಶಿರೋಲಾಲನೀಯಾಂ
ನವೋತ್ಪುಲ್ಲನೀರೇಜನೀಮೇಚಕಾಮಾನಮನ್ಮಾನಸಧ್ವಾಂತತಿರ್ಮೋಚಕಾಮುತ್ಕದಂಭೀಭವನ್ಮತ್ತಲೋಲಂಬಜಾಲಾತಿನೀಲೋಲ್ಲಸತ್ಕುಂತಲಾಲಂಕೃತಾಂ
ಕಾಂತಸೀಮಂತಸೀಮಾಂತಿಕನ್ಯಸ್ತಸಿಂದೂರರಾಗಾರುಣಾಮಂಬಿಕಾಮಂಬುಜಾಲಂಬಿತಸ್ಫೀತಬಿಂಬೋಕನೈಜಾಂಬಕಾಂ
ವಿದ್ರುಮಪ್ರಾಭಾವೋದ್ರೇಕವಿದ್ರಾವಕಾರುಣ್ಯಭದ್ರಾಧರಾಂಚಂದ್ರಿಕಾಮಂದಮಂದಾಕ್ಷಸಂದಾಯಿಮಂದಸ್ಮಿತಾಖಂಡರಾಕಾಸುಧಾಧಮಬಿಂಬಾನನಾಂ
ಪ್ರೌಢಜಂಬೀರಗಂಭೀರಿಮಾಕ್ಷುದ್ರವಿಕ್ಷೋಭದಾನಿಅಕದಕ್ಷೋರುವಕ್ಷೋಜಕುಂಭಾಂ
ಕಲಾಲಾಪಿವೀಣಾಮೃದುಕ್ಕಾಣವಾಣೀಂ
ಸರೋಜಾತರಾಗಾಖ್ಯರತ್ನಾವಲೀನದ್ಧಸತ್ಕಂಕಣೋದ್ಭೂತಬಾಲಾರುಣಾರುಣ್ಯಭಾಸ್ಯೂತವಜ್ರಾಂಗುಲೀಯೋಜ್ಜ್ವಲತ್ಪಾಣಿಮೇಣೀದೃಗಂತಾಂತರಂಗಾಯಿತಾಪಾಂಗನಿರ್ಯತ್ಕೃಪಾಧೋರಣೀಶೀತಲಾಲೋಕವಿಶ್ರಾಣಿತಾಂಭೋಜಸಂಭೂತಮುಖ್ಯಾಯರಪ್ರಾರ್ಥಿತಾಭೀಷ್ಟಜಾಲಾಮನಾಯಸಾಕ್ಷಾಗ್ರಸಂವೇಲ್ಲನೋತ್ಪಾದಿತಾಜಾಂಡಪಾರಂಪರೀಪಾಲನಾತ್ಮೀಯಲೀಲಾಂ
ಸದಾತೃಪ್ತಜಾಂಬೂನದೋದ್ಭಾಸಿಬಾಲಾರುಣಾಶೈಣಕೌಸುಂಭಾದಿವ್ಯಾಂಬರಪ್ರಾವೃತಾಮಸ್ತಚಾಂಚಲ್ಯಸೌದಾಮಿನೀವೀತಕಾದಂಬಿನೀಡಂಬರಾಲಂಬಿನೀಮಂಘ್ರಿಪದ್ಮಾರ್ಚನೋದಿತ್ವರಾನಂದಬೃಂದಾರಕೇಂದ್ರಾರವಿಂದಾನನಾಬೃಂದಪೌರಂದರೋದ್ಯಾನಸದ್ಯಃ
ಸಮಾನೀತಮಂದೇತರಸ್ಯಂದಿಮಾರಂದಬಿಏಂದುಚ್ಛಟಾನಿತ್ಯಸಂದಾನಿತೋನ್ನಿದ್ರಮಂದಾರಮುಖ್ಯಪ್ರಸೂನಪ್ರವೇಕಪ್ರತೀತಾವದಾತಪ್ರಭಾಕೃನ್ನಖಜ್ಯೋತ್ಸ್ನಿಕಾಪೂರಸಂಪೂರಿತಾಶೇಷದಿಕ್ಚಕ್ರವಾಲಾಂ
ಮರುತ್ಕಾಮಿನೀಕಂಕಣೋದ್ಯಜ್ಝಣಂಕಾರಹಸ್ತಾರವಿಂದೋಚ್ಚಲಚ್ಚಾಮರಾಧೂತಕರ್ಣಾವತಂಸಾಯಿತೋತ್ಪುಲ್ಲಕಲ್ಹಾರನಿರ್ಹಾರಿಸೌರಭ್ಯಲೋಭಾಪತಲ್ಲೋಲಲೋಲಂಬಾಮಾಲಾವಿನೀಲಾಲಕಾಮಿಂದಿರಾಶಸ್ತಹಸ್ತಾರವಿಂದಾದರೋದಸ್ತರತ್ನಾಮಲಾದರ್ಶಸಂದರ್ಶನವ್ಯಕ್ತನೈಜಾನುಬಿಂಬಸ್ಫುಟಖ್ಯಾಪಿತಾಶೇಷವಸ್ತುವ್ರಜಾಂತರ್ಗತಾತ್ಮೀಯರೂಪಾಮತಿಪ್ರಶ್ರಯೋದೀರ್ಣಭಕ್ತಿದ್ರವಾರ್ದ್ರೀಂಭವನ್ಮಾನಸಾಚ್ಛಾಚ್ಛಚೀವರ್ಯಚಾತುರ್ಯವಿಶ್ರಾಣಿತಾನರ್ಧ್ಯಕರ್ಪೂರತಾಂಬೂಲರಾಜತ್ಕಪೋಲಾಂ
ರಹಃ
ಶಾರದಾಸಂಭ್ರಮಾಖ್ಯಾತಹೈರಣ್ಯಗರ್ಭಾಂಡಮಧ್ಯಸ್ಥಲೋಕಾಲಿದೈನಂದಿನಾಶೇಷಚರ್ಯಾಸಮಾಕರ್ಣನಾಸಕ್ತಕರ್ಣಾಮಪರ್ಣಾಂದಿಶಾನಾಥಕಾಂತಾಭಿರಶ್ರಾಂತಸೇವಾಸಮಾನೀತಚಾಮೀಕರಾಮತ್ರವಿನ್ಯಸ್ತಪತ್ರೋರ್ಣಶಾಟೀಲಸದ್ರತ್ನಕೂರ್ಪಾಸಹಾರಿದ್ರಪಿಷ್ಟಾತನೀಹಾರಸಾರಾಂಬುಗೋಶೀರ್ಷಕರ್ಪೂರಕಸ್ತೂರಿಕಾವರ್ಯಮಾರ್ಜಾರಿಕಾಗಂಧಚೇಲೀಮದಾಮೋದಯುಗ್ಗಂಧಸಾರಾಗ್ರಲಾಕ್ಷಾರಸಾಶೇಷಭೂಷಾಪ್ರಸೂನೋಚ್ಚಯಸ್ರಙ್ಯತಲ್ಲೀಪದ್ಗ್ರಾಹಭೃಂಗಾರವೀಟೀಜಲಾರ್ದ್ರಾಸನಾಥಾತ್ಮಹಸ್ತಾಭಿರಾಸೇವಿತಾಂ
ಸಂಭ್ರಮಾರಬ್ಧಗಾಂಧರ್ವಗಾನಾಮೃತೋದನ್ವದುದ್ವೇಲಮಾಧುರ್ಯಸಂಗಾಧಿಕೋಲ್ಲಾಸಲಾಸ್ಯಕ್ರಮಾರಂಭಸಂಭಾವನೀಯಾಂಗಹಾವಾಪ್ಸರಃಕಿನ್ನರೀಭೋಗಿಶಾತೋದರೀಸಾದರೋಪಾಸಿತಾಮಕ್ಷಯಾನಂದಚಿದ್ವಿಗ್ರಹಾಮಕ್ಷಯಾಮೀಕ್ಷಮಾಣಾಂ
ಕ್ಷಮಾಭೃತ್ಕುಲೇಶಾನಬಾಲಾಂ .

ಅಬಾಲಾನುರಾಗೇಣದಾನಾಭಿಲಾಷಾಭಿಸಂಪಾದನೈಕಾನುಕಂಪಾಸಮಾವಿಷ್ಕೃತಾಪ್ರಾಕೃತಾಕಾರಶೋಭಂ
ಮಹಾದೇವಮತ್ಯಂತಸತ್ತ್ವಪ್ರತೀತಾತ್ಮಚರ್ಯಾಮಹಾಯೋಗಿವರ್ಯಾಃ ಸದಾ
ನೈಜಸನ್ಮಾನಸಾಂಭೋಜಸಿಂಹಾಸನೇ ಭಾವಯಂತೋಽಪ್ಯಯಂ ವಸ್ತುತೋ
ನಿಸ್ತುಲೋ ವಾಙ್ಮನೋಽತೀತಸರ್ವಾಂತರಾಖಂಡನೀರೂಪಸಂವಿತ್ಸುಖಾತ್ಮೇತಿ
ಯಂಚಿಂತಯಂತೋ ಭವಾನ್ನಿರ್ವೃತಾಃ ಸರ್ವತೋಯೇನ ಡಿಂಭೋಮೃಕಂಡೋಃ
ಪುರಾ ಕಾಲಪಾಶೇನ ಕಂಠೇ ನಿಬದ್ಧೋ ದೃಢಂ ಮೃತ್ಯುವಕ್ತ್ರಾರ್ಧಜಗ್ಧೋಽಪಿ
ನಿಃಶೇಷಪಾಶಚ್ಛಿದಾಧುರ್ಯಯಾಪಾಂಗಹಗ್ಧಾರಯಾ ಲೀಲಯಾ ಪಾಲಿತಃ
ಪ್ರಾಪಿತೋ ಬಾಲಚಂದ್ರಾವತಂಸೇನ ಜೈವಾತೃಕತ್ವಂ ಚಿರಂ
ಯಸ್ಯ ಶೀರ್ಷಾಂಘ್ರಿನೀರೇಜಸಂದರ್ಶನೋದ್ಯೋಗಿನಾವಬ್ಜಜಾಬ್ಜಾಲಯಾನಾಯಕಾವಕ್ಷಮಾವೀಕ್ಷಣೇ
ಹಂಸಭೂಧಾರರೂಪಾಶ್ರಿತೌಯಃಪುರಾಖರ್ವದುರ್ವಾರಗರ್ವಾಧಿಕೋದೀರ್ಣಲೋಕೈಕವಿದ್ವೇಷಿಘೋರತ್ರಿಸಂಖ್ಯಾಪುರಾಧೀಶದೈತ್ಯಾಧಿಪೋದ್ವೇಲಬಾಹೂಬಲೋತ್ಕೂಲಿತಾಭೀಲಮಂದೇತರಾಕ್ರಂದವೃಂದಾರಕಾಭೀತಿದಾನೈಕತಾನಸ್ಫುರನ್ನಿ
ಸ್ತುಲೋದಂತಹಸ್ತಾರವಿಂದಃ ಸುಪರ್ವಾರಿಗರ್ವೈಕನಿರ್ವಾಪಣಾಯೋದ್ಯತಸ್ತತ್ಕ್ಷಣಾಯಾತನೈಲಿಂಪನದ್ವಾಹಿನೀಜಾಲಕಂ
ಪ್ರಲವಾಣೀಚತುಸ್ತುಂಗರಂಗತ್ತುರಂಗಾಭಿಸನ್ನದ್ಧಚಕ್ರೀಕೃತಾದಿತ್ಯಚಂದ್ರಾತಿನಿಸ್ತಂದ್ರಶೋಭೋಜ್ಜ್ವಲತ್ಸರ್ವಸರ್ವಂಸಹಾರೂಪಸತ್ಸ್ಯಂದನಂ
ಕಾಂಚನಕ್ಷ್ಮಾಘರೋದಾರಕೋದಂಡಮುಚ್ಚಂಡಕಾಂಡಪ್ರಕಾಂಡೀಭವತ್ಪುಂಡರೀಕಾಕ್ಷಮಕ್ಷಯ್ಯತೃಣೀಭವದ್ವಾಹಿನೀನಾಯಕಂ
ವರ್ಯಮೌರ್ವೀಪದನ್ಯಸ್ತದರ್ವೀಕರಾಧೀಶ್ವರಚ್ಛಾದಿತೋಯುದ್ಧಸಾಹಾಯ್ಯಸನ್ನದ್ಧಮಾರಾತ್

ಶ್ರೀಹಾಲಾಸ್ಯನಾಥದಂಡಕಂ

ಪರೀತಂನಿರಾಕೃತ್ಯ ನಿಃಸೀಮನೈಜಪ್ರಭಾವಾಧಿಕಾಂಭೋಧಿಗಾಂಭೀರ್ಯಲೇಶೈಕದೇಶಪ್ರಕಾಶಾಯ
ಸದ್ಯಃಸಮಾವಿಷ್ಕೃತಾನಾದರಸ್ಮೇರಚಂಚದ್ದೃಗಾಧಾನಮಾತ್ರೇಣನಿರ್ಲೇಶಮುನ್ಮೂಲಿತಂ
ವೈರಿಸಂಘಾತಮಾಪಾದಯನ್ ಸರ್ವಲೋಕಾರ್ತಿಮುದ್ರಾಮಭಿದ್ರಾವಯನ್
ನಿತ್ಯವಂದಾರುಬೃಂದಾರಕಾಮಂದವೃಂದಂವಿತೇನೇ ಸದಾ ಕಂದಲತ್ತುಂದಿಲಾನಂದಸಂದಾನಿತಂ
ತಾದೃಶಂದೇವದೇವಾದಿಮಂದೇವತಾಸಾರ್ವಭೌಮೋತ್ತಮಂಚಾರುಚಂದ್ರಾವತಮ್ಸಾಂಘ್ರಿನೀರೇಜನಿಸ್ತಂದ್ರಭೃಂಗಾಯಿತಸ್ವಾಂತಗಂಗಾಧರಾಖ್ಯೇಶದಾಸಾಂತರಂಗೋಽಹಮಾತ್ಮಾಂತರಂಗಾಚ್ಛಸೌಧಾಂತರಾಲೇ
ಸಪರ್ಯಾಭಿರಾರ್ಯಾಭಿರಾರಾಧ್ಯನಿಧ್ಯಾತಮಧ್ಯಾತ್ಮದೀಪಂ ಮನೋಮೇದುರಂ
ತಂಹರಂತಂಚಿರಾಯಾಂತರಂ ತೀವ್ರಸಂತಾಪಚಿಂತಾಭರಂಮಾಮಕೋದ್ದಾಮಭಾಗ್ಯೋದಯಂ
ಭೂಧರಾಧೀಶಕನ್ಯಾಮನೋಹೃದ್ಯಮೀಶಂಪ್ರಪದ್ಯೇಽನವದ್ಯಂಚಿದಾನಂದಮಾದ್ಯಂ
.

ಯಃಕದಾಚಿನ್ಮದಾವೇಶನಿಃಶಂಕಲಂಕೇಶಬಾಹೂಬಲೋನ್ನೀತಕೈಲಾಸಶೈಲಾಧಿಕಾಧೂತಗೌರೀಪರೀರಂಭಸಂಭಾವನಾರಂಭಜೃಂಭನ್ಮಹಾನಂದಸಂದಾನಿತಃ
ಪಾದಸೇವಾಸಮುದ್ಯುಕ್ತಭಕ್ತಾರ್ಥಸಂಪಾದನೈಕಾನುಕಂಪಾದೃತಾಕಾರವತ್ತ್ವಾಪದೇಶೇನ
ಸಂಚಾಲಿತಂಚಾಚಲಂಚಿಂತಯನ್ವರ್ಯವಾರಾಣಸೀಂಯಾವನವ್ರಾತಸದ್ಯಃಸಮುತ್ಪದ್ಯಮಾನವ್ಯಥಾಧೂಪಿತಾಮಾವಿರಿಂಚಾಲಯಾಹೀಂದ್ರಲೋಕಂ
ಮಹಾಶಾಂಭವಸ್ಥಾನಭೂಷಾಯಮಾಣಂ ಸಮಸ್ತಾಗಮಾಮ್ನಾಯಗೀತಂ
ನಿರಸ್ತಾರ್ಹತೋದೀರ್ಣಚಾರ್ವಾಕಜಾತಂ ಸದಾಪೂತಹಾಲಾಸ್ಯನಾಮಾದ್ಭುತಕ್ಷೇತ್ರಮಚ್ಛೇದ್ಯಸಂಸಾರಪಾಶೈಕದಾತ್ರಂ
ಪವಿತ್ರ ಜಗತ್ಕ್ಷೋಭಕಲ್ಪಾವಸಾನೇಽಪ್ಯಸಂಜಾತವಿಕ್ಷೋಭಮಕ್ಷೀಣಲಕ್ಷ್ಮೀವಿಲಾಸಾಲಯಂ
ಸಂತತಾಪಾರನೀಪಾಟವೀಪ್ರಾವೃತಂ
ಹೇಮಪದ್ಮಾಕರೋತ್ಫುಲ್ಲಹೇಮಾರವಿಂದಸ್ರವತ್ಸ್ವಾದುಮಾಧ್ವೀಕಧಾರಾನಿಶಾಸ್ವಾದಮಾದ್ಯನ್ನಲಿಶ್ರೇಣಿಝಂಕಾರಸನ್ನಾದಿತಾಶಾಂತರಂ
ದೇವಕಾಂತಾನಿಶಾರಾಧ್ಯಮೀನಾಂಬಿಕಾಸುಂದರೇಶಾದ್ಭುತಾನೇಕಲೀಲಾಸ್ಪದೀಭೂತಮೇಕಾಂತನಿತ್ಯಾತ್ಮನೀನಂ
ಚಸಂಚಿಂತ್ಯ ತತ್ರೈವಮಾಹೇಶದಾಸಾಗ್ರಗಣ್ಯೇನಜನ್ಮಾಂತರೋಪಾರ್ಜಿತಾಮೇಯಭಾಗ್ಯೋಲ್ಲಸನ್ಮುದ್ದುರಾಮಾಖ್ಯಭೂದೇವವರ್ಯೇಣ
ಸತ್ತ್ವೈಕಸಾರಾಂತರೋದೀತನಿರ್ನಿಕ್ತನಿಃಸೀಮಭಕ್ತ್ಯಾ ಪ್ರಕೃತ್ಯಾಽನಿಕೃತ್ಯಾ ನಿಯತ್ಯಾ
ಮಹತ್ಯಾ ಸ್ವಶಕ್ತ್ಯಾನುರಕ್ತ್ಯಾನುಯುಕ್ತೇನ ಯುಕ್ತ್ಯಾ
ಸಮುತ್ಪಾದಿತೇ ಶಾತಕುಂಭಾದಿಸಂಭಾರಸಂಭಾಸಮಾನಾತಿಗಂಭೀರಸರ್ವಪ್ರಿಯಂಭಾವುಕಾನೇಕಪಾಂಚಾಲಿಕಾಗುಂಭಸಂಭಾವಿತಸ್ತಂಭನಿತ್ಯಾಧಿಕೋತ್ತಂಭಿತೇ
ಮೇರುಕೋಟಿಪ್ರತೀಕಾಶಗಾಂಗೇಯರಂಗತ್ಸಮುತ್ತುಂಗಶೃಂಗೋತ್ತಮಾಂಗೇ
ಸ್ಫುರದ್ಗೋಪುರದ್ವಾರಸಾಲಾಂತರಾಗಾರಕಲ್ಯಾಣಪಾರಂಪರೀನಿರ್ಭರೋದಾರಗರ್ಭಾಲಯಪ್ರೌಢಹೈರಣ್ಯಗರ್ಭಾಂಡರೋದಃಕರಂಡಾರ್ಭಕೌಪಮ್ಯಭಾಸ್ವನ್ಮಹಾಮಂಟಪಾಖಂಡಲಾಖಂಡದೀವ್ಯತ್ಸುಧರ್ಮಾಸಧರ್ಮಾಗ್ರಚಿತ್ರಾನಿಶಾಗಣ್ಯಸಾಗಣ್ಯಪಣ್ಯಾಲಯೀಭೂತರಾಜದ್ವರೇಣ್ಯಽಭರಣ್ಯಪ್ರಭಾವತ್ಸಭಾಚಂದ್ರಶಾಲಾದಿಮೋದ್ದೇಶವಿದ್ಯೋತಮಾನೇಽಸಮಾನೇ
ನವದ್ಯೋತಮಾನೇ ಸುಮೇರೂಜ್ಜ್ವಲತ್ಕಂಧರಾಭೋಗಹೃದ್ಯೇಽನವದ್ಯೇಮಹಾಹೇಮನಾಲಾವಲಂಬಾತಿಸಂಬಾಧಪದ್ಮಾಕೃತಿಸ್ಫಾಟಿಕಾನೇಕದೀಪಾಚ್ಛಗುಚ್ಛಪ್ರಭಾಭಾಸುರೇ
ಸಂತತಾಮುಕ್ತಮುಕ್ತಾವಿತಾನಾಂತರೇ ನೀರಮುಗ್ಗರ್ಭನಿರ್ಭೇದನಾರಂಭಸಂರಂಭಸಂಭಿನ್ನಕಾಂಡಧ್ವಜಾನದ್ಧಪಟ್ಟಾಂಶುಕಾಧೂನನಜ್ಞಾಪಿತಾಘೌಘನಿಃಸಾರಣೇ
ಸಾಂದ್ರಸಂಬದ್ಧರಂಭಾಫಲೋದ್ಗುಚ್ಛಮುಕ್ತಾಗುಲುಚ್ಛಾಲಿಸಂಕುಲ್ಲಕಲ್ಹಾರಮಲ್ಲೀಮತಲ್ಲೀಪ್ರಸೂನಾಮ್ರಪತ್ರಾಲಿಶೋಭಾಲಸತ್ತೋರಣೇ
ದೂರನಿಃಶೇಷವಿದ್ರಾವಿತೋಪಪ್ಲವಾಂಕೂರಗಂಧೇನಿಸರ್ಗಾದಿವಸ್ವರ್ಗಭೂಮಧ್ಯಲೋಕಾವತೀರ್ಣೇ
ಸದಾನಿದ್ರಭದ್ರೈಕತಾನಸ್ಫುರಚ್ಛಾಶ್ವತೋನ್ನಿದ್ರಸಂಪದ್ಧುರಾಬಂಧುರೇ ಸುಂದರೇಶಾಲಯಾಗ್ರೀಯಭೂಷಾಯಿತೇ
ದಿವ್ಯಸನ್ಮಂದಿರೇ ಸುಂದರೇ ಸುಸ್ಥಿರಾಮಾಸಿಕಾಮಾತ್ಮನೀನೈರಶೇಷೈರ್ಮುದಾಸೌ
ಮದೇಭಾನನಸ್ಕಂದಮುಖ್ಯೈಃ ಸ್ವಶಕ್ತ್ಯಾ ಮಹತ್ಯಾ ಪರಾಶಕ್ತಿಮೂರ್ತ್ಯಾ

ಶ್ರೀಹಾಲಾಸ್ಯನಾಥದಂಡಕಂ

ಸಮಾಸಾದ್ಯ ಸಾಕಂಚಿದಾನಂದರೂಪಃ ಶಿವೋವಿಶ್ವನಾಥಃ ಸಪರ್ಯಾಭಿರಾರ್ಯಾಭಿರಾರಾಧಿತಃ
ಸುಪ್ರಸನ್ನಃ ಕೃಪಾಸಾರದೃಷ್ಟ್ಯಾ ಸದಾ ಸಂದಿಶನ್ರಾಜತೇ ನಿತ್ಯಕಲ್ಯಾಣಪಾರಂಪರೀಂ
ತಾದೃಶಂದೇವಮುದ್ಯಂತಮೇವಾದ್ಯ ಹೃದ್ಯಂಪ್ರಪದ್ಯೇಽನವದ್ಯಾಂತರಾತ್ಮಾನಮಾದ್ಯಂ
ಹೃದಾ ಭೂಯಸೇ ಶ್ರೇಯಸೇ .

ಗೌರೀಂ ರಾವಣಬಾಹುಕಂಪಿತಮಹಾಕೈಲಾಸಶೈಲಾಸಿಕಾ-
ನಿರ್ವಿಣ್ಣಾಂ ಗಿರಿಶೋ ವಿಚಿಂತ್ಯ ಯವನಾಕ್ರಾಂತೇತಿ ವಾರಾಣಸೀಂ .

ಹಿತ್ವಾಸೌ ನಿಜಮುದ್ದುರಾಮರಚಿತೇ ಸೌಧೇ ವಸನ್ಮೋದತೇ
ಹಾಲಾಸ್ಯೇಽಖಿಲಪೂಜಿತೋ ಗಿರಿಜಯಾ ಶ್ರೀವಿಶ್ವನಾಥೋಽಧುನಾ ..

ಇತಿ ಶ್ರೀಹಾಲಾಸ್ಯನಾಥದಂಡಕಂ ಸಮಾಪ್ತಂ .

